Nafarroako Parlamentuko Mahaiak, 2010eko martxoaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, jakiteko zer dela-eta ezin izan den garaiz kitatu mendekotasunari aurre egiteko laguntzarako ezarritako zenbatekoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko martxoaren 15ean

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ana Figueras Castellanok, Legebiltzarreko Erregelamenduan ezarritakoaren babesean, ondoko galdera hauek aurkeztu ditu, Nafarroako Gobernuak idatziz erantzuteko:

Zioen azalpena

Jakitun naiz mendekotasunen bat duen pertsona batengatik laguntza jasotzen duten familiei puntualki sartzen zaiela laguntza hori beren banku-kontuan, kasuan kasuko hilabetea bukatu baino lehenago.

Alabaina, ikusi ahal izan da ezen, otsailean, epea amaitu ondoren ordaindu gabe zegoela mendekotasunarengatiko laguntzaren kopurua; hori horrela, honako hau jakin nahi nuke:

Zer dela-eta ezin izan da behar zen garaian eta moduan ordaindu mendekotasunarengatiko laguntzaren kopurua?

• Mendekotasunen bat duten pertsonak zentro soziosanitario batean dauden kasuetan ere ordainketaren atzerapenik izan al da?

Iruñean, 2010eko martxoaren 5ean

Foru parlamentaria: Ana Figueras Castellano

